
 سروود وتن لە گۆرانی زەحمەتترە

دوای هێرش������ی دڕندانەی تیرۆریستانی داعش بۆ سەر كوردستان، بەشێكی 
زۆری هونەرمەندان وەك چینێكی كاریگەر و س������ەرەكیی كۆمەڵگە دەستیان 
ك������رد بە وتنی س������روود بۆ كوردس������تان و پێش������مەرگە و هەندێكی دیكەیان 
س������روودە كۆنەكانیان بە شێواز و ستایلی نوێ تۆمار كردەوە، بەڵام بەشێك لە 
هونەرمەندان پێیانوایە هەندێك لە سروودەكان مەرجەكانی سروودیان تێدا نییە، 
لەم دیمانەیەشدا خانمە هونەرمەندی شاری سلێمانی نیان عەبدوڵڵا سەبارەت 

بە سروودی كوردی وەڵامی چەند پرسیارێكی گوڵان دەداتەوە.

نیان عەبدوڵڵا: 

* لە ئێس������تادا و 
بە حوكمی بارودۆخی كوردس������تان 
زۆربەی هونەرمەندان روویان لە وتنی س������روودی 
نیشتمانی كردووە كە گوزارشت لەو بارودۆخە دەكەن، بەرامبەر 

بەم هەنگاوەی هونەرمەندان رات چییە؟
- پێویس������تە هەم������وو گەلی ك������ورد هەر یەكە لە ش������وێن و 
پێگەی خۆیەوە پش������تگیری لە پێشمەرگەی كوردستان بكات، 
هونەرمەندانیش وەك تاكێكی كاریگەری كۆمەڵگە بە هونەر و 
سروودەكانیانەوە هەستی خۆیان دەردەبڕن بەرامبەر بە پێشمەرگە 
و كوردس������تان، بێگومان ئەمەش كارێكی پی������رۆزە، هەرچەندە 
كەمیش������ە بە بەراورد لەگەڵ ئەو ئەركەی ئێس������تا پێشمەرگە 
دەیبینێ������ت بۆ بەرگریكردن لە خاكی كوردس������تان و كەرامەتی 
تاك������ی ك������ورد دژی دوژمنانمان، ئەم������ەش ئەركێكی ئەوەندە 
پیرۆزە كە وەس������فكردنی ئاس������ان نییە، هەروەها دەستخۆشی لە 
هونەرمەندانیش دەكەم كە سروودیان بۆ پێشمەرگە وتووە، بەڵام 
ئەوەی لای من س������ەیرە و تێبینیم كردووە لە نێو ئەم سروودانە 
كاری كرچ و كاڵیش هەیە، س������روود هەر ئەوە نییە هۆنراوەیەك 
بۆ پێشمەرگە وترا بێت، بچیت ئاوازێكی بۆ دانێیت و تۆماری 
بكەیت، سروود زۆر لەوە گەورەترە و تایبەتمەندیی خۆی هەیە، 
ئەو كەسەی سروودێك دەڵێت، پێویستە لە بارەی شیعر و ئاوازەكە 
گونجانێك درووست بكات لە نێوانیان لە كاتی وتنی سروودەكە، 
هەروەها حەماس و رۆحیەتێكی تێدا بێت كە ببێتە هۆی ئەوەی 
حەماس بە گوێگر ببەخش������ێت، بۆ نموونە كاتێك ئێمە گوێمان 
لە سروودەكانی شڤان پەروەر و محەمەد جەزا و هونەرمەندانی 
دیكە دەگرت، جۆرێك لە رۆحییەتی شۆڕش������گێڕی لە ناخی 
ئێمە درووس������ت دەبوو، پێشمەرگە قارەمانەكانیش پێویستیان بەم 
جۆرە سروودانە بوو، بەردەوامیش گوێیان لێدەگرت، هەر ئەمەش 
دەبووە هۆی بەرزكردنی ورەی پێش������مەرگە، بەڵام باوەڕ ناكەم 

ئێستا پێشمەرگەكان گوێ لەو سروودە كرچ و كاڵانە بگرن.
* ئەم جیاوازییەی باس������ی دەك������ەی پەیوەندیی بە زەمەنەوە 

هەیە، یان بە هونەرمەندان خۆیان؟
- بێگومان زۆر ش������ت دەگرێتەوە خەڵك بە گشتی وەك جاران 
نییە، رەنگە ئەمەش پەیوەندیی بە هەستی نەتەوەییەوە هەبێت، 
من دەڵێم لەبەر گەورەیی ئەو كارەساتەی بەسەر كورددا هاتووە 
لە لایەن تیرۆریستانی داعشەوە كە بە رای من زۆر لە رژێمی 
س������ەدام دڕندەتر و خوێنمژترن و دوژمنی هەموو مرۆڤایەتین، 
پێویستە خۆشەویستیی خەڵك تا ئەو پەڕی پەیوەست 
بێت بە خاك و نیشتمانەوە، هەروەها ئەگەر 
كاری هونەرمەندانی������ش كاری 
بێت،  كاڵ  و  كرچ 

یان كارێك پێشكەش بكەن كە لە ئاست گەورەیی ئەو كارەساتەدا 
نەبێت، ئەوا پێشكەشی نەكەن زۆر باشترە، من بۆخۆم ئەگەر لە 
سروودێك دڵنیا نەبم و بەدوایدا نەگەڕێم، ئەوا ئامادە نیم بیڵێم، 

چونكە بە رای من سروود زۆر لە گۆرانی زەحمەتترە.
* كەواتە پێتوایە پەخشكردنی كلیپەكان لە كەناڵەكان پێویستی 
بە فلتەرێك بۆ جیاكردنەوە كاری باش و كاری خراپ هەیە ؟

- ئەگەرچی ئەم پرسە تایبەتە بە كەناڵەكانەوە، بەڵام پێویستە 
فلتەرێك������ی لەو جۆرە هەبێت، ج������اران كەناڵەكان بە دەگمەن و 
تەنیا لە یاد و بۆنە نیش������تمانییەكان س������روودیان پەخش دەكرد، 
هەروەه������ا هونەر بە گش������تی لاواز بووە، مەبەس������تم لە لاوازی 
ئەوەیە كە ئێس������تا بە هۆی بارودۆخەك������ەوە بەرهەمی هونەری 
كەم بووەتەوە، بۆیە سروودەكان پەخش دەكرێن بە باش و خراپەوە، 
بەداخەوە ئەمەش وا دەكات كە كارە باشەكانیش خراپ بكرێن و 
گوێگر لێكیان جیا نەكاتەوە، من ئامادە نیم وەك هونەرمەندێك 
گوێ لە شتێك بگرم كە بزانم سەقەتە و هیچ سوودی نابێت.

* هون������ەری كوردی خۆی لە قەیراندا ب������وو، ئەم بارودۆخە 
سیاسی و ئابوورییەی ئێستا لە كوردستان هەیە، لەسەر هونەری 

كوردی بە گشتی چ كاریگەرییەكی دەبێت ؟
-لە رووی هونەرییەوە بارودۆخەكە ئاساییە، من باسی كاری 
هونەری دەكەم، ئەگەر هونەرمەن������د خۆی توانای هەبێت، لە 
هەمان كاتدا خۆشەویس������تیی بۆ كارەك������ەی هەبێت، بارودۆخ 
كاریگەرییەكی ئەوتۆی نابێت وه������ەر وەكو خۆی دەمێنێتەوە، 
ب������ەڵام بارودۆخەكە بووەتە هۆی وەس������تاندنی كاری هونەری 
وەك هەموو بوارەكانی دیكە لە كوردس������تان، ئەگەر بە گشتی 
بڕوانین������ە هونەر دەبینین هونەری لاواز زیاترە لە هونەری باش 
و باوەڕناكەم بارودۆخ كاریگەریی لەسەر ئەو هونەرە هەبێت كە 

خۆی لاوازە.
* وەك������و نیان هی������چ كارێكی هون������ەری تایبەتت هەیە كە 
لە ئێس������تادا بیڵێیت و گوزارش������ت لە گەورەیی پێش������مەرگە و 

كوردستان بكات؟
- من لە دڵەوە حەز دەكەم بە س������روودێك كە گوزارش������ت لە 
پێشمەرگەی كوردس������تان بكەم، بەڵام وەك لە پێشتر باسم كرد، 
دەمەوێ كارێك پێش������كەش بكەم كە هەم������وو هونەرمەندان و 
ش������ارەزایانی بواری هونەری لێی رازی بن و دەستخۆشیم لێ 
بكەن، نامەوێ كارێك پێش������كەش بك������ەم و دواتر كرچ و كاڵ 
دەرچێت و كەسیش سەیری نەكات، سەرەتا بە دوای هۆنراوە و 
ئاوازێكی گونجاودا دەگەڕێم، دواتر ئەگەر لە رووی ماددییەوە 
پاڵپش������تییەكی باش بكرێم، ئەوا بڵاوی دەكەمەوە، بەڵام ئەگەر 
پاڵپش������تی و هاوكاریی نەكرێم، ناتوانم ئەم كارە بكەم، چونكە 
هەر كارێك بۆ پێشمەرگە و كوردستان بێت پێویستە لە ئاستێكی 
زۆر ب������ەرزی هونەریدا بێت، لانیكەم دەبێ لە هەموو كارەكانی 

پێشووم باشتر بێت.

55 ژمارە )1001(  2014/11/17

ری
ونە
ه



ژمارە )1001(  562014/11/17

ری
ونە
ه

خۆشه ویس������تی ژیان و گیانی منداڵ دوو تایبه تمه ندی س������ه ره كین كه  كه س������ایه تیی سه میره  
س������ه عیدی گۆرانیبێژی مه غریبی له  زۆربه ی هونه رمه ند و كه س������ایه تییه كانی دیكه ی جیا 
ده كاته وه  و پێی ناسراوه ، وه ك خۆی ده ڵێ هه ر ئه مه شه  وایكردووه  هه میشه وه ك كچێكی 18 

ساڵان ده ركه وێت.
له  میانه ی به رنامه ی ) الحكم( كه  وه فای كه یلانی له  كه ناڵی MBC1 پێشكه ش������ی 
ده كات، س������ه میره  سه عید باسی له وه  كرد كه  ژیانی هه میشه  پڕ بووه  له  دژبه  یه كه كان 
وه ك جورئه ت و شه رم، هێز و لاوازی خۆشه ویستی ئه و بۆ به رامبه ر و رقی به رامبه ر، 
هه روه ها دانی به وه ش دانا كه  هۆكاری س������ه ره كیی س������ه ركه وتن و به رده وامیی له  
كاری هونه ری وای 40 ساڵ له م مه یدانه  بۆ خۆشه ویستیی بۆ هونه ر و گۆرانی 
ده گه ڕێته وه  و ده ڵێ: هه ر هونه رمه ندێك خۆشه ویستیی بۆ كاری خۆی هه بێت و 

قوربانی بۆ بدات بێگومان سه ركه وتوو ده بێت.
س������ه میره  هه روه ها دان به وه  ده نێت ك������ه  زۆر جار ده نگی خۆی هۆكارێك بووه  
بۆ ئه وه ی وه كو پێویس������ت ده رنه كه وێت و تووشی هه ڵوێستی ناخۆشی 
بكات������ه وه ، چونكه  خۆی به  كه س������ێك ده زانێت كه  ب������ه دوای پاره و 
س������امانه وه  نییه  و ته نیا وه ك خۆشه ویستیی بۆ هونه ره كه ی و رێز 
گرت������ن له  جه ماوه ره كه ی گۆرانی ده ڵێ������ت، له لایه كی دیكه وه  
س������ه میره  س������ه عید رایگه یاند تا ئه و كات������ه ی ده توانێت و 
ته ندروستیی رێگای پێ ده دات به رده وام ده بێت له  گۆرانی 
وتن، له  هه مان كاتدا ه������ه وڵ ده دات زۆرترین كات بۆ 
كوڕه  تاقانه كه ی ته رخان ب������كات بۆ ئه وه ی بتوانێت 

پاشه ڕۆژێكی پرشنگداری بۆ دابین بكات.

سه میره  سه عید له  نه خۆش كه وتن تۆقیوه 

گەزیزە قوتابی قۆناغی دووەمی كۆلێژی دەرمانس������ازییە، بەڵام خۆشەویستییەكی بێ سنووری بۆ هونەر هەیە 
و بەهۆی پاڵپش������تی و هاندانی دایك و باوكی و بە پش������ت بەستن بە بەهرەو توانا هونەرییەكانی خۆیەوە رووی لە 

بواری گۆرانی وتن كردووە و لە چەندین ئاهەنگ و بۆنەی نیشتمانیدا بەشداری كردووە .
 ده رباره ی هونه ر و مۆسیقا گه زیزه  ده ڵێ: مۆسیقا هونەرە بە ڕای من نابێ ئاڵۆگۆڕی بازرگانی بە هونەرەوە 
بكرێ. بە تایبەت مامەڵە كردن بە جەس������تەی مروڤ ده بێته  هۆی ئه وه ی له  كه س������ایه تی مرۆڤ كه م بكاته وه  
و ده بێت������ه  هۆیه ك بۆ ئه وه ی مرۆڤایه تی بوونی خۆی له  ده س������ت بدات له  هه مان كاتدا جۆره  بێ ڕێزییەكه  بە 
م������رۆڤ. بۆم������ن هیچ جیاوازییەك ناكا چ ئافرەت بە خۆی بكا و چ پیاو و یا خود كەس������انی دیكە پێیان 

بكەن.
هه م������وو هونه رمه ندێك په یامێكی هه یه  له  گۆرانی وتن و ل������ه  ئه نجامدانی كاری هونه ری، له  باره ی 

په یام������ی هونه ری خۆی گه زیزه  ده ڵێ: پەیامی هەر هونەرمەندێك ل������ە هەر گۆرانیەكدا پێوەندی بە 
هەلومەرجی تایبەتی ئەو سەردەم و ئەوشوێنەوە هەیە كە گۆرانییەكەی تێدا پێشكەش دەكرێ. دیارە 
هەر كەسیش پەیامەكە بەجۆرێك وەردەگرێت. بە واتەیەكی دیكە ناكرێ چوارچێوەیەكی دیاریكراو بۆ 

گۆرانی و پەیامەكەی هەبێ. ئەوە تایبەتمەندیی هونەرە. هەربۆیەشە كە پێی دەوترێت هونەر.
سه باره ت به  گرنگی شاره زایی بوونی هونه رمه ند له  هه موو جۆره  ستایله كانی گۆرانی وتن گه زیزه  
ئەمەش به  كارێكی پێویست ده زانێت بۆ هونه رمه ندان و له م باره یه وه  ده ڵێ: شاره زایی بوون له  زۆرترین 
س������تایل و شێوازه كانی گۆرانی وتن بۆ هونه رمه ند كارێكی گرنگ و پێویسته ، بۆ نموونه  كه  ئه مه  
ڕای تایبه تی خۆمه  مۆسیقای سوننەتی و شارەزا بوون لێی زۆر گرنگە وجێگەی تایبەتی خۆی 
هەیە. ئەو گۆرانیبێژانەی بە ستایلی سوننەتی گۆرانییان وتووە تەنیا بەخاتری هونەر و پاراستنی 
رەسەنایەتی هونەرەكەیان پێشكەشیان كردووە و لە ڕاستیدا دەكرێ بڵێین بناغەی موسیقای كوردی 
لە وێوە هاتووە و ئەوان داهێنەر بوون. ئێمە وەكو كورد هەمیشە باس لە مۆسیقای رەسەن و پاراستنی 

دەكەین و مۆسیقای سوننەتی یەكێكە لە شێوازە رەسەنەكانی مۆسیقا.

ئه فس������انه ی حه وا نوێترین گۆران������ی )رۆژان(ی خانمه  
هونه رمه ند رۆژئاوای كوردستانه  كه  له  كۆمپوزه ری موزیك 
شاهین یوس������ف زه مانی و ده رهێنانی عه لی ره زا سرووش و 

تێكستی شاعیرێكی دانیشتووی ئێرانه .
له م باره یه وه  رۆژان له  په یوه ندییه كیدا له گه ڵ گۆڤاری گوڵان 
سه باره ت به  گۆرانییه كه  وتی: ئه م گۆرانیه  له  روانگه یه كی 
مرۆڤایه تیی������ه وه  باس له  نه هامه تییه كانی جه نگ ده كات به  
هه موو ش������ێوه كانی و ئه وه ش ده خاته ڵوو كه  ئافره ت به ش������ی 
زۆری مه ینه تی و ناخۆشیه كانی جه نگی ده كه ویته  ئه ستۆ، 
چونكه  له  یه ك كاتدا دایك و خوشك هاوسه ره ، به  شیوه یه كی 
گش������تی گۆرانییه كه  وه ك شیوه یه ك له  شیوه كانی ناڕه زایی 

ده ربڕینه  دژی جه نگ و نه هامه تییه كانی، گۆرانییه كه  به  
زمانی فارسییه ، به ڵام په یامێكی مرۆڤایه تی گشتی له خۆ 
ده گریت و به و حوكمه ی كه  كوردس������تان هه میشه  كه وتوته  
ژێر روحمی داگیركه ران و به  درێژایی مێژوو ئافره ته كانمان 
جه رگ س������ووتاو بوون بۆیه  بۆیه  ئافره تانی كوردیش خۆیان 

له و گۆرانییه دا ده بیننه وه 
ش������ایه نی باس������ی خاتوو رۆژان فه یزی له  بنه ماڵه یه كی 
هونه ردۆستی شاری سنه ی رۆژهه ڵاتی كوردستان له  دایك 
بووه  و ئێس������تا له  ئه مریكا نیش������ته جێیه  و تا ئێستا چه ندین 
كاری له گ������ه ڵ هونه رمه ن������دی ن������اوداری ئێرانی داریۆش 

ئه نجامداوه .

گه زیزه : 

نابێ ئاڵۆگۆڕی بازرگانی به  هونه ره وه  بكرێ

رۆژان به  )ئه فسانه ی حه وا( دژایه تی جه نگ ده كات

ئه و رۆحییه ت و عه شقه ی پێشتر 
بۆ هونه ر هه بوو ئێستا نه ماوه 

هونه رمه ند بورهان محه مه د بۆ گوڵان:

* هونه رمه ندان به  گشتی روویان له  سروودوتن كردووه ، ده رباره ی 
ئه م هه نگاوه ی هونه رمه ندان له و بارودۆخه ی ئێستای كوردستاندا 

راتان چییه ؟
- ه������ه ر كارێكی هون������ه ری مایه ی رێ������زه  به تایبه تی ئه گه ر بۆ 
پێش������مه رگه  بگوترێت، به ڵام هه س������ت ده كرێت له  كه ناڵه كان جۆره  
زۆری و بۆرییه كی پێوه  دیاره ، س������روود جیاوازه  له گه ڵ گۆرانیی 
ئیقاعه كانی مارش������ی س������ه ربازییه ، به داخه وه  ده ڵێ������م 90%ی ئه و 
به رهه مانه ی  به  ناوی س������روود له  میدیاكان بڵاوده كرێنه وه ، غه دره  
ناویان بنێین سروود، ئیدی نازانم كه ناڵه كان چۆن و بۆچی بڵاوی 
ده كه نه وه ، ئایا ته نیا بۆ پڕكردنه وه ی به رنامه كانیانه،  یان هۆكارێكی 

دیكه  هه یه ؟
*  كه ناڵه كان به رنامه ی پێ پڕ ده كه نه وه  یاخود خه تا له  خودی 

هونه رمه نده كانیشه ؟
-  پێموایه  ته نیا بۆ خۆ ده رخس������تنه ، من رێزم هه یه  بۆ ئه وانه ی 
ده یڵێ������ن، به ڵام له وانه یه  ده نگی ئه و بۆ س������روود نه بێ، یاخود له و 
بواره دا س������ه ركه وتوو نه بێ، كه س������انێك هه ن ده نگیان بۆ گۆرانیی 
س������ۆزداری گونجاوه ، كه چی ده یبینی سروود ده ڵێن،  هیچ هه ست 
و په یام و خۆشه ویس������تی و عه ش������قێكی تێدا نابینم كه  پێویسته  له  
س������رووددا هه بێت، هه ست ده كه م ته نیا بۆ ئه وه یه  بڵێ منیش ئه وه تام 
س������روودم هه یه ، حورمه تم هه یه  بۆیان، به ڵام پێموایه  ئه گه ر نه یڵێن 

زۆر باشتره .

* هونه رمه ندان و ئه وانه ی له  هونه ره وه  نزیكن ده مێكه  جۆرێك له  
ره خنه  و گله ییه كیان له  بارودۆخی هونه ر به گشتی هه بوو و به  زۆر 
ش������ێوه  ده ریان بڕیوه ، ئایا ئه م گله ییانه  له سه ر باشتركردنی هونه ری 

كوردی هیچ كاریگه رییه كی هه بووه؟
-  نه خێر، من تێبینی هیچ ش������تێكم نه ك������ردووه  كه  هونه ر به ره و 
باش������تر هه نگاو بنێت، چونكه  ته نیا قسه یه  و به  كرده وه  پشتگیری 
له  هونه ری ناكرێت، كه س������یش به دواداچوون بۆ ره خنه  و گله ییه كان 
ناكات، من له  بیرمه  پێش������تر لیژنه ی پشكنین هه بوو بۆ ده نگ و  
موزیك و تۆماركردنی موزیك، پێویست بوو گۆرانی به م فلته رانه دا 
تێپه ڕبووایه ، ئینجا داده به زی، به ڵام ئێستا هیچ شتێكی له و جۆره  
نیی������ه ، هه مووی بووه  به  براده رایه تی، بۆیه  ده بینین  به  ویس������ت و 
حه زی خۆیان دایده به زێن������ن و خه ڵكی بێزار ده كه ن، من رێزم هه یه  
بۆ هونه ر، به ڵام هه س������ت ده كه م هونه ریش س������ووك بووه ، نازانم بۆ 

چاره سه ركردنی ئه و بارودۆخه په نا بۆ كێ به رین. 
* هون������ه ر ش������تێكی پێكه وه  گرێدراوه  و ئه گ������ه ر جه ماوه ر نه بێ 
هونه رمه ن������د گۆرانی بۆ ك������ێ بڵێ، جه ماوه ر رۆڵ������ی چییه  له و 

پاشه گه ردانییه ی ئێستا له  هونه ردا هه یه ؟
- به داخه وه  له گه ڵ رێزم ده ڵێم جه ماوه ری كورد له  بواری هونه ری 
زۆر ناڕۆشنبیرە، ئه گه ر رۆش������نبیر بووایه  هه رگیز ئه مه ی قبوڵ 
نه ده كرد، به داخه وه  هه ر كه سێك هه ڵده ستێته وه  گۆرانی بڵێ جه ماوه ر 
یه كس������ه ر ده ڵێن ئه مه  زۆر خۆشه . نازانم ئه و  خۆشییه  له  چیدایه،  

بورهان محه مه د یه كێكه  له و 
هونه رمه ندانه ی له سه رده می شاخدا 
گۆرانیبێژ بووه  و به  ده نگه كه ی 
خزمه تی هونه ری كوردی كردووه ، 
جگه  له  گۆرانی كاری ئه كته ریشی 
كردووه  و له  فیلمی نێرگز بووكی 
كوردستان و چه ند فیلمێكی دیكه  
به  ده نگ به شداری كردووه  و 
رۆڵیشی هه بووه ، دوای چه ندین 
ساڵ له  غوربه ت و ئاواره یی، ئێستا 
له  شاری سلێمانی نیشته جێیه . 
لەم دیمانەیەشدا وەڵامی چەند 
پرسیارێكی گوڵان دەداتەوە.

كه  هیچ ئیحساس و په یامێكی تێدا به  دی ناكرێت و من و كه س 
نابزوێنێ و هیچ یادگارییه ك لای گوێگر جێناهێڵێ، ئه گه ر سه یری 
هونه رمه نده  نه مره كانم������ان بكه ین، ده بینین یادگارییان لای هه موو 
تاكی كورد جێهێش������تووه ، ئیحساس������ی تێدایه  و په یامی هونه ریی 
خۆی ب������ه  جه ماوه ر گه یاندووه ، ب������ه ڵام نه ده بوایه  جه ماوه ر ئه مه ی 
قبوڵ كردبایە و خۆثیش������اندانیان كردبایە و وه زاره تی رۆشنبیری و 
س������ه ندیكای هونه رمه ندانیان له و بابه ته  گرنگه  ئاگادار كردبایەوە، 
چونكه  هه ندێك گۆرانی هه یه  له  جیاتی ئه وه ی مێشكی مرۆڤی 
پێ بحه س������ێته وه ، كه چی ماندووت������ری ده كات و هونه ری كوردیش 
داده به زێنێت، لێره  من گله یی له  موزیس������یانه كانی خۆشمان ده كه م، 
چونك������ه  هه ندێكیان به  ئینس������افه وه  كار ناك������ه ن و ته نیا بیر له وه  
ده كه نەوە بڕێك پاره یان ده س������ت كه وێت، كاریان بۆ ده كه ن بێ ئه وه ی 
گوێ به  گۆرانییه كه،  یان كه س������ه كە بده ن و بزانن له  چ ئاستێكی 

هونه ریدایه .
* زۆر كه س������ی بیانی گۆرانیی كوردی ده ڵێنه وە كه سیش ناڵێ 
بۆچی ده یڵێی، به ڵام له  كوردستان ناكرێ گۆرانی و ئاوازی بیانی 

بڵێن، ئایا ئه مه  تا چه ند راسته ؟
- من ب������ه  كارێكی ئاس������ایی ده زانم كه  س������وود ل������ه  هونه ری 
وڵاتانی ده وروبه ری خ������ۆت وه ربگری، چونكه  زۆر له  هونه رمه نده  
گه وره كانمان گۆرانیی توركی و فارسی و ئازه رییان هێناوه ، به ڵام 
به  رۆحییه تێكی كوردانه زۆر به  خۆشی  وتویانه ته وه  و جه ماوه ریش 
چێژی ل������ێ وه رگرتووه، به  جۆرێك كه  هه س������تی پێناكرێ، ئه مه  
فارس������ی، یان ئازه ری بێت، به ڵام ئێمه  ده چین ته قلیدیان ده كه ینه وه  

و وه ك خۆی به  كاری ده هێنین و ته نیا ش������یعره كه ی وه رده گێڕنه  
س������ه ر زمانی  كوردی. به مه ش هیچ خزمه تێك پێشكه ش به  
هونه ری كوردی ناكه ن، من له  ش������ه ش شاری هۆڵه ندا به  
به ش������داری چه ندین هونه رمه ندی موزیكژه نی به ناوبانگی 
كورد كارم ك������ردووه  و به  ده ف خه ڵك هۆڵه ن������دام هێناوه ته  

س������ه ماكردن، چونكه  چێژی له  گۆرانییه كه  وه رگرتووه،  
ئه م������ه ش بووه ته  هۆی ئه وه ی بپرس������ن ئه مه  هونه ری 
كێیه ؟ هه ر ئه ویش ده بێته  هۆی ئه وه ی كورد بناس������ن و 

به دوای ناسینی كورددا بگه ڕێن.
* بۆچی هه ندێك كه س به ش������ێوه  

ته قلیدییه كه ی په نا بۆ ئاوازی 
بیانی ده به ن؟

به   نه كردنه   -هه س������ت 
به رپرس������یاریه تی و 

و  ته مبه ڵ������ی 
ڕ  ش������ۆ خۆ

كردنه وه یه  به  هونه ری كوردی، حه سه ن زیره ك و محه مه دی ماملێ 
گۆرانیی������ان له  میلله تانی دیكه  وه رگرتووه ، به ڵام به  رۆحییه تێكی 

زۆر زۆر كوردانه  وتوویانه .
* كاری هونه ری له  ئه وروپا ئاسانتره،  یان له  كوردستان؟

- ئه وروپا تا رادده یه كی زۆر بۆ هونه رمه ند باشه ، زۆر هونه رمه ند 
هه ن بواری كاركردنیان له  ئه وروپا بۆ نه ڕه خس������اوه  و به  پێچه وانه وه  
هه ندێكی دیكه  هه ن بواریان بۆ ره خساوه ، به ڵام جیاوازییه ك هه یه  له  
نێوان ئێره  و ئه وێ، ئه گه ر له  كوردستان بیت له  نێو ئێش و ئازاری 

میلله ته كه تدا ده ژی و له  نزیكه وه  ئاگاداری ره وشه كه  ده بیت.
* كه وات������ه لایه ن������ی باش������ی ئه وروپ������ا زیات������ر ته كنیك������ی و 

ته كنۆلۆژیایه ؟
- م������ن خۆم زۆر جار چوومه  له س������ه ر ئامێره كانیان كارم كردووه ، 
چونكه  ئه وان وه كو ئێمه  نین كه  زۆر حه ز له  ئیفێكت بكه ن، ئه وانه  
زیاتر له سه ر هه ردوو مه قامی عه جه م و نه هاوه ند كار ده كه ن. كەچی 
ئێم������ه  له  رۆژهه ڵات مه قامه كان ورد ده بێته وه به تایبه تی له  چاره ك 
و نی������و چاره ك  و ده توانین له  جۆره ها لق و پۆپه كانی مه قامدا كار 

بكه ین، واته  كاره كانی ئێمه  فراوانتره .
* ئ������ه و رۆحییه ت������ه ی جاران ب������ۆ هونه ر هه بوو بۆچی ئێس������تا 

نه ماوه ؟
- ره نگه  هۆكاره كه ی ته مبه ڵی بێت، جاران به  عیشقه وه  گۆرانی 
ده وترا، ئێمه  س������ه ره تا به  ریكۆرده رێكی زۆر ساده  گۆرانییه كانمان 
تۆم������ار ده كرد، دوات������ر قۆناغێك چووینه  پێش������ه وه  و به  مۆنتۆربۆ 
تۆمارم������ان ده ك������رد، كه چ������ی ئێس������تا به هۆی 
پێشكه وتنی ته كنۆلۆژیا هه ر رۆژێك بته وێ 
گۆرانییه كه ت تۆمار ده كه یت، سه ره ڕای 
ئه م������ه ش خۆشه ویس������تی ب������ۆ هونه ر 
وایده كرد هه ست به  ماندووبوون نه كه ین 

و به رده وام بین.

90%ی ئه و به رهه مانه ی  
به  ناوی سروود له  

میدیاكان بڵاوده كرێنه وه ، 
غه دره  ناویان بنێین 

سروود

